
ABSTRAK 

 

Penyelenggaraan projek landskap ialah aktiviti yang dilaksanakan untuk 

memulihara, menjaga, mengendali dan mengawalselia kemudahan, kelengkapan, 

perkhidmatan kontraktor dan persekitarannya bagi memenuhi piawaian semasa bagi 

mengekalkan keindahan serta kemampanan projek-projek landskap. Hasil daripada 

tinjauan literatur beberapa orang penulis sebelum ini telah mendapati bahawa tahap 

penyelenggaraan serta kualiti landskap di Malaysia masih lagi rendah. Objektif 

kajian ialah mengenalpasti kaitan antara keberkesanan penyelenggaraan landskap 

terhadap tahap kepuasan pengunjung. Antara aspek yang diambil kira ialah keadaan 

lanskap yang terjaga, kebersihan yang terjamin, kemudahan yang terjaga serta 

aktiviti harian pengunjung. Kajian ini telah dijalankan di Taman Tasik Permaisuri 

untuk membantu mencapai objektif tersebut.Pihak berkuasa tempatan yang terlibat 

ialah Dewan Bandaraya Kuala Lumpur (DBKL). Data yang diperolehi melalui kaedah 

pemerhatian, temubual dan soal-selidik ke atas pengunjung yang sering ke taman. 

Hasil kajian telah mendapati keberkesanan penyelenggaraan landskap mempunyai 

hubungan yang signifikan dengan kepuasan pengunjung taman rekreasi ini. 

Cadangan turut dikemukakan bagi menambahbaikan pengurusan dan 

penyelenggaraan di pihak DBKL bagi memastikan penyelenggaraan projek landskap 

berada di tahap yang lebih baik bagi mencapai sasaran kerajaan bagi menjadikan 

Malaysia Negara Taman yang Terindah menjelang 2020. 

